
Firman Allah  (al-Nisā’:113): 
 

“Dan kalaulah tidak kerana limpah kurnia Allah dan rahmat-Nya 

kepadamu [wahai Nabi Muhammad ], nescaya berhasillah cita-cita 

segolongan dari mereka yang bertujuan hendak menyesatkanmu, 

padahal mereka tidak akan menyesatkan melainkan diri mereka 

sendiri; dan juga mereka tidak akan dapat mendatangkan mudarat 

kepadamu sedikitpun. 

Dan [selain itu] Allah telah menurunkan kepadamu Kitab (Al-Quran) 

serta Hikmah (pengetahuan yang mendalam), dan telah 

mengajarkanmu apa yang engkau tidak mengetahuinya. Dan 

adalah kurnia Allah yang dilimpahkan-Nya kepadamu amatlah 

besar.” 

  



 

 

 

 

Kepada semua umat dan hati-hati yang merindui Rasulullah dan 

ahli keluarga Baginda , 

 

Kepada para ulama’ dan mashāyīkh yang mendidik umat ini 

dengan cinta kepada Rasulullah  dan ahli keluarga Baginda , 

 

Kepada kedua ayahanda dan bonda: Hj Jalil Omar dan Hapisah 

Ismail, dan seluruh ahli keluarga, 

 

Kepada isteri yang dikasihi: Suraiya Osman, serta anak-anak yang 

tercinta: Abdurrahman al-Munib, Maryam al-Safiyyah, Sara al-

Ameena, Ibtisam al-Nafeesa dan Muhammad al-Habib, semoga 

kita semua digolongkan di kalangan kekasih Allah  dan Rasul-

Nya . 

Dengan nama Allah, yang Maha Pemurah lagi Maha Mengasihani. 

Segala puji hanyalah bagi Allah , Pencipta, Pemilik dan Pentadbir 

seluruh alam ini. Selawat dan salam buat penghulu para rasul dan 

penutup sekalian nabi , Sayyidina Muhammad , ahli keluarga 

Baginda , para sahabat Baginda  dan seluruh umat Islam yang 

menuruti jalan Baginda  sehingga ke hari kiamat.  

Ammā baʿd: 

Pihak penerbit ingin memanjatkan pujian dan kesyukuran yang tidak 

terhingga kepada Allah  kerana sekali lagi dapat menerbitkan 

buah tangan Dr. Abdullaah Jalil berkenaan kemuliaan Rasulullah  

di bulan yang penuh dengan kerinduan kepada Baginda  ini, bulan 

Rabi’ul Awwal, tahun 1444 Hijrah. Kitab ini merupakan terjemahan 

bagi sebuah risalah yang dikarang oleh seorang tokoh ulama’ Islam 

yang terbilang iaitu Sulṭān al-ʿUlamā’ ʿIzz al-Dīn bin ʿAbd al-Salām 

(w.660H) berkenaan kemuliaan-kemuliaan (faḍā’il) Rasulullah  

bertajuk “Bidāyat al-Sūl fi Tafḍīl al-Rasūl .” Semoga buku ini dapat 

memupuk dan mengukuhkan perasaan cinta dan hormat kepada 

Baginda  di kalangan pembaca khususnya dan umat Islam 

umumnya. Selamat membaca dan memetik mutiara-mutiara indah 

yang tersusun dengan kemas dan rapi di dalam kitab ini.  

Wisdom Publication,  

Nilai Negeri Sembilan. 

Dengan nama Allah, Yang Maha Pemurah lagi Maha Mengasihani. 

Segala puji hanyalah bagi Allah , Pencipta, Pemilik dan Pentadbir 

seluruh alam ini. Selawat dan salam buat penghulu para rasul dan 

penutup sekalian nabi , Sayyidina Muhammad , ahli keluarga 

Baginda , para sahabat Baginda  dan seluruh umat Islam yang 

menuruti jalan Baginda  sehingga ke hari kiamat.  

Ammā baʿd: 

Penulis ingin menzahirkan kesyukuran dan pujian kepada Allah  

di atas limpah kurnia dan taufik-Nya bagi penulis menyiapkan kitab 

yang sangat bermakna ini. Mengenal faḍā’il Rasulullah  adalah 

salah satu jalan yang penting ke arah kecintaan kepada Baginda , 

yang merupakan syarat asas bagi kesempurnaan (kamāl) dan 

kemanisan (ḥalāwah) iman. Sulṭān al-ʿUlamā’ ʿIzz al-Dīn bin ʿAbd 

al-Salām (w.660H) telah menyusun intipati berkenaan faḍā’il 

Rasulullah  berasaskan al-Quran dan al-Sunnah di dalam risalah 

yang padat ini. Risalah turāth ini selayaknya menjadi satu rujukan 

“wajib” yang terawal di dalam pengajian untuk mengenali kemuliaan 

dan kelebihan Rasulullah . Penulis membuat beberapa 

muqaddimah dan ulasan tambahan bagi menambah manfaat buku 

ini. Akhir kata: “Selamat membaca dan mengambil manfaat!.” 

Dr. Abdullaah Jalil, 

Nilai, Negeri Sembilan. 

Dengan nama Allah, Yang Maha Pemurah, lagi Maha Mengasihani. 

Segala puji bagi Allah  yang telah menciptakan alam ini dengan 

penuh kebijaksanaan dan keajaiban, serta menjadikan kita semua di 

kalangan umat Nabi Muhammad , penutup dan penghulu segala para 

nabi dan rasul terdahulu – selawat dan salam ke atas mereka semua. 

Selawat dan salam kami sampaikan kepada junjungan serta penghulu 

umat ini, Nabi Muhammad , kekasih Allah dan rasul-Nya, juga ke atas 

ahli keluarga dan para sahabat Baginda , serta seluruh para muslimin 

dan muslimat yang sentiasa mengharapkan kasih sayang serta syafaat 

Baginda  di akhirat nanti, hari di mana semua amal dihitung, tidak ada 

yang terselindung. 

Ammā baʿd, 

Al-Imām al-Ḥujjah al-Shaykh ʿAbdullāh Sirāj al-Dīn al-Ḥusaynī 

(w.1422H) menyatakan di dalam kitabnya “Shahādat Lā Ilāh illā Allāh, 

Muḥammad Rasūlullāh :  Faḍā’iluhā, Maʿānīhā, Shawāhiduhā wa 

Mashāhiduhā, Maṭālibuhā” bahawa persaksian kita bahawa: 

“[Nabi] Muhammad itu Utusan Allah [],” 

menuntut beberapa prinsip-prinsip yang wajib diiktikadkan oleh seorang 

Muslim dan terdapat lima (5) prinsip masyhur yang diwajibkan untuk kita 

mengetahuinya dan mengiktikadkannya secara qaṭʿī, iaitu: 

1. Iktikad yang jazam bahawa sesungguhnya risalah Baginda  

adalah umum kepada seluruh manusia dan jin. 

2. Iktikad yang jazam bahawa sesungguhnya Allah  telah 

mengkhatamkan kenabian dan kerasulan dengan Baginda , dan 

tidak ada lagi sebarang nabi dan rasul selepas Baginda . 

3. Iktikad yang jazam bahawa sesungguhnya syariat Baginda  ialah 

syariat yang menasakhkan segala syariat yang terdahulu dan 

syariat Baginda  ini akan terus kekal sehingga ke hari kiamat. 

4. Iktikad yang jazam bahawa sesungguhnya Nabi Muhammad  

adalah nabi yang paling afdal, rasul yang paling afdal, ketua bagi 

sekalian mereka, pemidato mereka dan pemilik (pembuka) syafaat 

mereka di akhirat kelak. 

5. Iktikad yang jazam bahawa sesungguhnya Allah  telah 

mengkhususkan Baginda  dengan pelbagai keistimewaan yang 

tidak diberikan kepada mana-mana para nabi dan rasul yang lain, 

dan keistimewaan ini begitu banyak. 

Dalam usaha mengenali keistimewaan-keistimewaan Rasulullah  ini, 

para ulama’ telah menghimpunkan perbahasan ini dalam beberapa bab 

seperti Faḍā’il, Khaṣā’is, Dalā’il, Shamā’il, Mukjizat dan Nasab.  

Al-ʿAllāmah al-Qāḍī al-Shaykh Yūsuf bin Ismāʿīl al-Nabhānī (w.1350H) 

menyebut di dalam syairnya1: 

 

 

 

1 Syair ini diletakkan di bahagian hadapan kitab beliau bertajuk “40 Hadith 
Berkenaan Kemuliaan Penghulu Para Rasul ” yang diterbitkan oleh al-
Maṭbaʿah al-Adabiyyah di Beirut, Lubnan pada tahun 1315 Hijrah. 

Ambillah sebuah kitab yang menghimpunkan kelebihan 

[Rasulullah ], walaupun  ia kecil seperti bintang pada 

pandangan kedua-dua matamu; 

[Kitab itu menerangkan] daripada keistimewaan-keistimewaan 

al-Muṣṭafā (Nabi Yang Terpilih), Matahari Petunjuk   Ufuknya 

terbit memancarkan cahaya kepada manusia bak bulan yang 

penuh sempurna; 

Dan apabila engkau menelitinya (keistimewaan Baginda  itu), 

engkau akan mendapati Baginda  berada  di kedudukan 

seorang Ketua/ Raja berbanding makhluk yang lain walaupun 

hanya pada salah satu daripada keistimewaan itu; 

Sebutkanlah untuk Baginda  apa yang engkau mahu daripada 

kata-kata pujian, dan janganlah  engkau takutkan celaan, dan 

janganlah engkau takutkan orang yang mengingkarinya; 

Maka sesungguhnya segala pujian dari para manusia itu  

adalah masih tidak cukup untuk memenuhi hak (kemuliaan) 

Baginda . 

   

Kitab: 

 “Bidāyat al-Sūl fī Tafḍīl al-Rasūl ”  

ini adalah di antara kitab-kitab kecil yang sangat layak dijadikan pintu 

pertama dalam pengajian mengenali keistimewaan-keistimewaan 

kurniaan Allah  bagi kekasih-Nya, Penghulu Para Rasul , 

Sayyidina Muḥammad . Ia sebuah kitab yang ringkas, namun tema 

perbincangannya sangat indah dan tersusun.  

Kelebihan-kelebihan yang dikemukakan oleh pengarangnya, al-Imām 

Sulṭān al-ʿUlamā’ ʿIzz al-Dīn bin ʿAbd al-Salam (w.660H) adalah 

kesemuanya merupakan intipati yang diambil daripada al-Quran dan 

al-Sunnah. Di dalam kitab ini, beliau menyenaraikan empat puluh (40) 

atau empat puluh satu (41) kelebihan Baginda , sebahagiannya 

secara langsung dan sebahagian dengan sedikit analisa dan 

perbandingan. 

Mengenal faḍā’il Rasulullah  adalah salah satu jalan yang penting ke arah 

kecintaan kepada Baginda , yang merupakan syarat asas bagi 

kesempurnaan (kamāl) dan kemanisan (ḥalāwah) iman. “Bidāyat al-Sūl fī 

Tafḍīl al-Rasūl ” ini adalah di antara kitab-kitab kecil yang sangat layak 

dijadikan pintu pertama dalam pengajian mengenali keistimewaan-

keistimewaan kurniaan Allah  bagi kekasih-Nya, Penghulu Para Rasul, 

Sayyidina Muḥammad . Ia sebuah kitab yang ringkas, namun tema 

perbincangannya sangat indah dan tersusun. Kelebihan-kelebihan yang 

dikemukakan oleh pengarangnya, al-Imām Sulṭān al-ʿUlamā’ ʿIzz al-Dīn bin 

ʿAbd al-Salam (w.660H) adalah kesemuanya merupakan intipati yang 

diambil daripada al-Quran dan al-Sunnah. Di dalam kitab ini, beliau 

menyenaraikan empat puluh (40) atau empat puluh satu (41) kelebihan 

Baginda , sebahagiannya secara langsung dan sebahagian dengan sedikit 

analisa dan perbandingan. 


